
ЦIИЙИ
ДУЬНЬЯ

РАЙАДМИНИСТРАЦИЯДА СОВЕЩАНИЕ 

1928-йисалай акъатзава

Эхиримжи вахтунда 
Дагъустанда корона-
вирусдин азарди мад 

кьил хкажнава. РД-дин здраво-
охраненидин Министерстводин 
2021-йисан 30-июндин делилрал-
ди, республикада 35 600 касдик 
COVID-19 акатнавайди малум 
я, 1538 кас кьенва, азарлуйрин 
кьадар къвердавай артух жезва. 
Ахцегь районда лагьайтIа, къе-
нин йикъалди 6 азарлу малум я, 
абурукай 4 Дербент ва Махачкъа-
ла шегьеррин ковидгоспиталриз 
рекье тунва. Гьелбетда, им чак 
секинсузвал кутазвай делил я. 

«Хаталу и азардин вилик пад 
кьун патал духтуррин меслятрал 
амал авунихъ, коронавирусдиз 
акси рапар ягъунихъ еке метлеб 
ава»,- тикрарзава прешекарри.

ША ЧУН ШАРВИЛИДИН 
ПАЙДАХДИК КIВАТI ЖЕН

РАБ ЯГЪУН ДЕВИРДИН 
ИСТЕМИШУН Я!

Гьар йисан июндин эхи-
римжи кишдин юкъуз 
къадим Ахцегьрин чилел 

уьлкведин, гьакI дуьньядин гьар 
жуьре пипIерай хайи халкьдин 
кьисмет къайгъусуз тушир вафа-
лу рухваярни рушар – Шарвили-
дин невеяр хквез, халкьдин чIехи 
межлис къурмишун – им халкьдин 
баркаллувал, къанажагълувал те-
стикьарун я. Дамахдивди къейдин, 
«Шарвили» эпосдин сувариз чи 
халкьдиз хас даим ерияр – азадвал, 
садвал, дуствал, мугьманпересвал, 
гьахълувал, женгчивал хуьзвай, 
кьве патал пай хьанвай халкь сад 
хъийизвай мана-метлеб, зурба фи-
кир – идея ава. И кардал дамахна, 
адакай менфят къачуна кIанда. 
Зурба идея-идеология авачир об-
щество виликди фидач (СССР-дин 
девирда коммунизм туькIуьрун 
гьахьтин идея тир, гьа са вахтунда 
тайин тир идеология авачирвиляй 
къе чи Урусатдин общество са-
нал элкъвез акъвазнава). Эхь, чун, 
виче акьалтIай зурба идея хуьзвай 
«Шарвили» эпосдин сагьибар тир-
виляй лезги халкьдал пехилбур, 
гьатта чархара кIарар тваз алахъза-
вайбурни ава. 

Къене квак гьатун хаталу я лу-
гьурвал, гьайиф хьи, къе гъавурдик 
квазни, квачизни «Шарвилидин 
суварар куьз герек я?», «Шарвили 
авайди туш, ам къундармишнавай 
къамат я» лугьуз, терхеба рахаз-
вайбурни ава. Коронавирусдин 
тIугъвал себеб яз, ингье, эхирим-
жи кьве йисуз Ахцегьа лезгийрин 
«Шарвили» эпосдин сувар хъхьа-
нач лагьана, ахьтинбуруз хвеши 
я жеди. Амма им халкь патал пис 
лишан тирдан гъавурда абур авач. 
Ихьтин себеб-багьнайрикай делил 
хьана, чаз халкьдин сувар къвер-
давай зайиф хьунин, квахьунин 
(машгьур Цуькверин, малдаррин 
суварар хьиз) къурхуллувал ава. 

Гьар са халкьдин тарихда кье-
гьал кьилди ксарин роль-дережа 
садавайни инкариз жедач. Лазим 
чIавуз лазим чкада девирдин эве-
рун-истемишунриз талукь тир 

жаваб гваз халкьдин дидардиз 
экъечIиз жуьрэт авур ва гьабуру-
лай чешне къачуз гьазур кьегьалар, 
Аллагьдиз шукур хьуй, чаз пара 
ава. Абурукай эвелимжиди Шарви-
ли вич я - Кавказдин Албаниядин 
девирда, тахминан 2,5-2 агъзур 
йис вилик чи ата-бубайри римлуй-
рихъ, сасанидрин Ирандин чап-
хунчийрихъ галаз тухвай дявейра 
ватандин азадвал патал женгерин 
кьил кьур зурба пагьливан! Гьа 
девирдилай башламишна халкьди 
Шарвилидикай ватанпересвилин 
жанлу манияр, махар, кьисаяр, 
риваятар туькIуьриз, гележегда 
абур сад тир, тамам сюжетдин си-
вин яратмишунин зурба эсердиз 
- эпосдиз элкъвена. Ахцегьрин 
общественный къанажагъда Шар-
вили суьгьуьрдин махарик квай 
аждагьан хьтинди туш, Кавказдин 
Албания уьлкведин ТIури шегьер-
да дидедиз хьайи тарихдин гьакъ-
икъи игит я. Ахцегьа пагьливан-
дин кIвалин амукьаяр (къе, чкадин 
туризмдиз дикъет гузвай девирда, 
абур туькIуьр хъувунихъ метлеб 
ава), риваятрихъ галаз алакъалу 
КIелез хев ва ярж алай маса чкаяр 
къалурзава. Гьабурун юкьва авай 

ачух хъсан чкадал туькIуьрун те-
клифзава чна Шарвилидин кьилин 
майдан (2021-йисан 20-нумрадин 
«Лезги газет»). Диде Шарвили-
дихъ шехьунин манида (им яргъал 
гьа вакъиайрин девирда арадал 
атана, халкьдин манидин къайдада 
чав агакьнавай милли эпосдин гуь-
зел са кIус я) Ахцегьрин гьакъикъи 
чкайрин тIварар кьунихъ галаз сад 
хьиз, а вакъиайра иштиракай та-
рихдин векилрин тIварарни кьазва: 
Шарвили, Шапур, Ширин, Ала-
пехъ, ТIури, КIелез хев, Йиргъи-
Кыкар, Гияр, Алпан вацI... 

Шарвилидин пак къаматдин 
чешнеяр, душманрикай хайи Ва-
тан, халкь хуьнин карда адан рехъ 
давамариз хьайи кьегьал регьбе-
рар, Шарвилидин халисан невеяр, 
гьелбетда, гуьгъуьнин девиррани 
хьана: Гьажи Давуд, Фетали хан 
ва масабур. Чи девирда гьабурун 
жергеда машгьур предпринима-
тель ва политик, Дагъустандин 
патай РФ-дин Федеральный Со-
бранидин Советдин член Сулей-
ман Керимов, 2000-йисалай инихъ 
лезгийрин игитвилин «Шарвили» 

МУКЪАЯТ ХЬУХЬ: 
COVID-19!

      Даш АЛИЕВ

29-июндиз райондин активдин 
нубатдин совещание Ахцегь рай-
администрациядин кьил Осман 
Абдулкеримован регьбервилик 
кваз кьиле фена. Сифте гаф ада 
муштулухдин шад хабардилай баш-
ламишна: «Хуьруьн территорияр 
комплексныйдаказ вилик тухун ре-
спубликадин программадай Ахце-
гьа 120 аял-чкадин типовой цIийи 
школа эцигзава. Вичихъ аялриз 
сирнавиз чирдай махсус гьавизни 
галай ихьтин объект республикада 
мад авач жеди». 

Ахпа ада залдавайбурун дикъет 
районда коронавирусдин вилик пад 
кьунин месэладал желбна. Къейд 
авурвал, Дагъустанда коронави-
русдин цIийи ва иллаки хаталу 
штаммар пайда хьуникди мад 
банкетный залар агалунин месэла 
къарагъарнава. Чи вилик районда 
1-сентябрдалди вири муаллимарни 
духтурар, гьакI яшайишдин къул-
лугъдин хилен работникар 80% 
див агакьна вакцинация авунин 
жавабдар месэла ква. Рапар ягъун 
хаталу я лугьуз, акси таблигьат 
тухузвайбур халкьдин хаинрив 
гекъигиз жеда… Вакцинациядин 
месэла активламишун патал чна 
ЦРБ-да мобильный бригадаяр теш-
килнава ва хуьрериз физ, чкадал 
рапар ягъунин графикни планар 

тайинарнава. Абуруз чпин карда 
чкадин администрацийри куьме-
кунин чарасузвал ава.   

Районда коронавирусдин эпи-
демгьаларин ва жемят вакцинация 
авунин гьакъиндай малуматар 
«Ахтынская ЦРБ» ГБУ-дин кьилин 
духтур Митгьедин Мурсалова ва 
районда Роспотребнадзордин кьи-
лин духтур Арсен Касимова авуна. 
Абурун гафарай, алай вахтунда 
районэгьлийрин анжах 13,27 про-
центдиз рапар янава. Коллективный 
иммунитет арадал атун патал 13366 
касдиз рапар ягъун герек я. Духтур-
рин «отводар» куьруь вахтуналди 
я, ва и кардикай садавайни багьна 
кьаз жедач Бязи азарлуйриз ва къур-
хуллувилин дестедик акатзавайбу-
руз «проба» эциг тавунмаз раб ядай 
ихтияр авач. Исятда чна райондиз 
дуьньяда виридалайни хъсан яз 
гьисабзавай «Спутник V» вакцина 
гъанва. Вакцинациядин рейтингда 
Дагъустан уьлкведин 85 регионди-
кай 54-чкадал ала. Маса регионрив, 
гьакI къунши районрив гекъигайла, 
чун саламат ятIани, секин  хьана 
ацукьна кIандач. 17-июндилай 
республикада мад медмаскайринни 
бягьлейрин, общественный чкайра 
инсанрин арада ара хуьнин режим 
кардик кухтунва. И месэлайрив 
жавабдарвилелди эгечIунилай чи 
сагъламвал аслу я. 

УЧАСТКОВАЯ ИЗБИРАТЕЛЬНАЯ КОМИССИЯ ИЗБИРАТЕЛЬНОГО 
УЧАСТКА № 0130 С ПОЛНОМОЧИЯМИ МУНИЦИПАЛЬНОЙ 

ИЗБИРАТЕЛЬНОЙ КОМИССИИ СП «СЕЛО ФИЙ»

   РЕШЕНИЕ № 18
с. Фий        29 июня 2021 года

О назначении дополнительных выборов депутатов Собрания 
депутатов муниципального образования «село Фий» 

Ахтынского района четвёртого созыва
по единому многомандатному избирательному округу

В связи с досрочным прекра-
щением полномочий депутатов Со-
брания депутатов  муниципального 
образования «село Фий» Азизова 
Шамсуллаха Исмихановича, Маме-
далиева Мансура Шахсюновича и 
Велиханова Натика Арабхановича, 
на основании решений Собрания 
депутатов муниципального образо-
вания «село Фий» Ахтынского рай-
она от 18.05.2021 г № СД-VII-06/03, 
от 18.05.2021 г № СД-VII-06/04 и   
№ СД-VII-06/09 от 24.06.2021 г, 
согласно пункта  9 статьи 71 Фе-
дерального Закона «Об основных 
гарантиях избирательных прав и 
права на участие в референдуме 
граждан Российской Федерации», 
части 3 статьи 85 Закона Республи-
ки Дагестан от 6 июня 2009 года 
№ 50 «О муниципальных выборах 
в Республике Дагестан», участко-
вая избирательная комиссия из-
бирательного участка № 0130 с 

полномочиями муниципальной из-
бирательной комиссии «село Фий» 
Ахтынского района  р е ш и л а:

1. Назначить по трём вакант-
ным депутатским мандатам до-
полнительные выборы депутатов 
Собрания депутатов муниципаль-
ного образования «село Фий» 
Ахтынского района четвёртого 
созыва по единому многомандат-
ному избирательному округу на 19 
сентября 2021 года.

2. Направить настоящее ре-
шение в территориальную изби-
рательную комиссию Ахтынского 
района.

3. Опубликовать настоящее 
решение в районной газете «Новый 
мир». 

Председатель УИК 
№0130Д.Ш.ШИРИНОВ
Секретарь УИК № 0130                                                       

С.Н.АХМЕДОВА

ШАРВИЛИ - 2021

     Дашдемир ШЕРИФАЛИЕВ

Шарвили! И тIвар, къамат чи миллетдин 
азадвилихъни садвидихъ ялзавай, халкь руьгьла-
мишзавай кьетIен ярж-лишан хьиз гьар са лезги-
дин бейнида мягькемдиз гьатнава, я са тIугъвал-
манийвилеривайни ам ахкъудиз жедач. Чи 
машгьур алим-философ Агьед Гьажимурадович 
Агъаева гьеле 1999-йисуз сифте кьил кутуналди 
(Через эпическую героику к реальному героизму. 
«Дагестанская правда», 2000, 29-март; Игитвилин 
эпосдилай - гьакъикъи игитвилихъ. «Лезги газет», 
2000, 14-апрель) 2000-йисалай Ахцегьа – Шарвили-

дин гъвечIи ватанда – тешкилиз хьайи лезги халкь-
дин игитвилин эпосдин сувар халкь садзавай, ам 
гъалибвилерал тупламишзавай, акьалтзавай не-
сил ватанпересвилин руьгьдаллаз тербияламиш-
завай гужлу алатдиз - вакъиадиз элкъвенва. Амма 
гьич са фикир къастни далудихъ а къастунал кIеви 
уьтквем, жумарт ксар галачиз уьмуьрдиз куьчуь-
рмишиз жедач. И жигьетдай вичин вахтунда лезги 
халкьдин арадай Имам Музамудинович Яралиев 
хьтин ватанперес кьегьал акъатун гьакъикъатда-
ни лезгийрин бахт хьана. Адан регьбервилик кваз 
«Шарвили» эпосдин сувар халкь вичин хъендик 
кIватIзавай пайдахдиз элкъвена. 

      ЧИ КОРР.

И мукьвара РД-дин хуьруьн майишатдин ва не-
дай суьрсетдин министрдин 1-заместитель Шарип 
Шарипов ири карчин гьайванар хъуьтIуьн къишлах-
рилай гатун яйлахриз вахтунда куьчарунин месэла 
гьялун патал Кочубей поселокдиз фена. Ада къейд 
авурвал, эхиримжи йисарин тIебиатдин шартIари 
республикадин кеферпата авай уьруьшрин векьин 
къалинвилиз писдаказ таъсирзава. «Къе, садрани 
тахьай хьиз, гьайванар хъуьтIуьн къишлахрилай 
гатун яйлахриз вахтунда ва тамамвилелди куьчару-
нин месэла важиблуди я. Гьа ихьтин месэла хуьруьн 
майишатдин суьрсет гьасилзавайбурун вилик эциг-
нава. Районрин властрихъ галаз алакъа хуьналди, 
РД-дин Минсельхозпродди чил жавабдарвилелди 
ишлемишунин месэладал гуьзчивалда»,-лагьана 
министрдин заместителди.

Идалайни гъейри, ада алава хъувурвал, хъуьтIуьн 
къишлахар, анра гьакIдани тIимил экъечIзавай векь 
чкадал хкун патал бес кьадар вахтунда секиндаказ 
туна кIанда. Акси дуьшуьшда хъуьтIуьн къишлахрин 
кьилдин участокар баябан чкайриз элкъуьнин кар 
яцIа гьатун мумкин я.  Хабар гузвайвал, алай йисуз 
хъуьтIуьн къишлахрал куьлуь карчин 1,37 миллион 
гьайван, ири карчин саки 170 агъзур гьайван ва 2,5 
агъзур балкIан алай. Эхиримжи делилралди, гьай-
ванри кьуьд акъудай чкайрал 811 агъзур хеб ва цIегь 
куьчарнава. Абурукай 264 агъзур гьайван дагъдин 

яйлахриз автотранспортдин куьмек-
далди хутахнава. Алай вахтунда ири 
карчин 22 агъзур гьайван куьчарнава. 
Ботлих (вири хиперин 100 процент 
куьчарнава), Казбек (90 процент), 

Буйнакск (85 процент), Акуша (70 процент) ва 
ЧIарода (65 процент) районрин малдарар гьайванар 
куьчарунив жавабдарвилелди эгечIна.

Хуьруьн майишатдин суьрсет гьасилзавайбуру 
гъавурда турвал, гьайванар куьчарунин месэла хипе-
рилай сар твазвайбурун хци къитвал себеб яз эглеш 
хьана. РД-дин Минсельхозпродди, вичин нубатда, 
ихьтин гьалар арадай акъудун, гьайванрилай сар 

твадайбур гьазурунин месэлайриз таъсир авун па-
тал серенжемар кьабулзава. Серенжемдин вахтунда 
АПК-диз талукь важиблу маса месэлаярни гьялна. 
Абурук фитомелиоративный серенжемар тамама-
рунин ва алафар гьазурунин месэлаярни акатнава. 

Алай йисан 21-июндиз 
Роспотребнадзордин 
РД-да авай Управле-

нидин регьбер Н.Н. Павлова 
«Диндин истемишунар ва адетар 
тамамардайла коронавирусдин 
инфекция чкIунин вилик пад кьу-
низ талукь серенжемрин гьакъин-
дай» 35-нумрадин къарардал къул 
чIугуна. Ана винидихъ къейд-
навай инфекциядиз талукь яз чи 
республикада эпидемиологиядин 
гьалар пис хьанвайди къейднава. 
ИкI, алай йисан 21-июндалди 

Дагъустанда инсанрик коронави-
русдин инфекция акатай 30 агъ-
зуралайни гзаф дуьшуьш хьанва. 
Идалайни гъейри, исятда РД-да 
внебольничный пневмониядиз та-
лукь язни гьалар къизгъин жезва. 

Идахъ галаз алакъалу яз чи 
республикадин государстводин 
Кьилин санитарный духтурди 

къарар акъуднава: 2021-йисан 
21-июндилай эгечIна РД-да авай 
вири жуьре динрин тешкилатрин 
регьберри, республикада кьакьан 
гьазурлухвилин къайда алуддал-
ди, Аллагьдиз ибадат авунин се-
ренжемар лап чарасуз тир тIимил 
кьадар ксар кIватIуналди кьиле 
тухун. 

ТЕРБИЯДИН МЕСЭЛАЙРАЙ

АЯЛДИВ 
ИХТИБАРЛУВИЛЕЛДИ ЭГЕЧI

ГЬАЙВАНАР КУЬЧАРУНИН 
МЕСЭЛАЯР ВЕРЕВИРДНА

М.НАРИМАНОВ,
журналист-педагог, РД-дин 

культурадин лайихлу работник

Диде-буба хьуналди, 
гьар са касди вичин хи-
вез чIехи жавабдарвал 

къачузва. Шаксуз, гьар садаз ви-
чин аял мергьаметлуди, гьарайдиз 
гьай лугьудайди, намуслуди ва 
викIегьди яз чIехи хьана кIанда. 
Амма вири и ерияр гьавадай 
къачузвач. Дуьзгуьн тербия ва 
хсуси чешне агалкьунин замин я. 
Рушар ва гадаяр барабар я, гьа-
виляй кьве терефдизни гьуьрмет 
авуна кIанда. Масадаз гьуьрмет 
авун аялдик чарасуз яз кутуна 
кIани ери я. Гьа жергедай яз аял 
яшдиз килиг тавуна вичин вири 
таяр туьшериз гьуьрмет авунив 
вердишарна кIанда. 

Квез гъалатIар авунихъай 
кичIе жемир. Чарадан гъалатIар 
фикирда кьун вичин жуьредин ба-
жарагъ я. Амни гзафбурухъ авач. 
Жуван магълубвилерикай хийир 
къачуз хьун важиблу я. Гьавиляй 
жуван аял магълубвилерихъай ва 
гъалатIар ахъаюникай кичIе теже-
дайвал вердишар ая. РикIел хвена 
кIанда хьи, къиметар къачун уь-
муьрда кьилин кар туш. Идалай 
важиблуди инсандихъ чирвилер 
хьун я. Практикада аквадай кар я: 

чпи гуьзлемишай къимет къачун 
тавур гьар дуьшуьшда диде-бу-
байри чпин аялриз гьараярзава. 
Амма гзаф дуьшуьшра къимет 
чирвилерин лишан туш эхир. Бел-
ки, куь аялдиз «кар алакьунивди» 
чарадан дафтардилай кхьин хъий-
из чидач. Гьавиляй аял вахтарилай 
адахъ ихьтин фикир хьун лазим 
я: дневникда авай къиметрилай 
чирвилер хейлин важиблу я. 

Аялди а кар кьатIана кIанда 
хьи, диде-буба адан душманар 
туш. Гьавиляй адавай абурун 
патав мус хьайитIани куьмек 
тIалабиз къвез жеда. Жуван аял-
дин дуст жез гзафбурулай алакь-
завач, гьикI лагьайтIа адахъ вичин 
дустар ава. Квевай истемишзавай-
ди са кар я—чпиз чпин вири крара 
сергьят чидай хъсан диде-буба 
хьун. Куьне аялдиз квез ихтибар 
ийиз жедайди къалура. Насигьат 
гудай гафар лугьун ва я гьараяр 
авун и кар патал акьван хъсан 
къайда туш.

Жува-жув я хулигандив, я 
муаллимдив, я масадав бейкефар 
ийиз вугумир. Гзаф дуьшуьшра 
диде-бубайри дустар, муаллимар 
ва я маса инсанар аялдилай гзаф 

авторитетлу(кесерлу) тирди къа-
лурзава. И кар себеб яз гзаф кьа-
дар комплексар арадал къвезва ва 
аялдивай вичин фикирдиз талукь 
гафар лугьуз жезвач. Масадан 
фикирдиз гьуьрмет авун важиблу 
тирди аялдиз суьгьбет ая. Амма 
герек дуьшуьшра жуван фикир 
патал женг чIугвазни чир хьана 
кIанда. Кьилинди, и кар дуьздаказ 
авун я. 

Масадбурун патай хъсан га-
фар къазанмишун патал жуваз 
бегенмиш тежедай крар ийи-
мир. Аялдивай гзаф дуьшуьшра 
машгьурвал уьмуьрда кьилинди 
туширди кьатIуз жезвач. Ам и 
машгьурвал вири къуватралди 
къачуз чалишмиш жезва. Куьне 
жуван чешнедалди къалурна 
кIанда хьи, инсан намуслуди ва 
хъсан къилихар авайди хьун и 
къайдайрилай элячIна маса ин-
санрин хатур къачуз чалишмиш 
хьунилай важиблу я. 

Эгер аял са куьн ятIани гъа-
вурда гьатначтIа, адаз идан гьакъ-
индай хабар кьаз кичIе тахьурай. 
Суалар вугун тIебии кар я, вучиз 
лагьайтIа са куьнин гъавурдани 
акьун тавуна «акьуллу» жуьреда 
ацукьдайдалай суалар вугунни 
хъсан я. Эгер куь аялди и кар гье-
ле гъвечIизамаз кьатIун авуртIа, 
хъсан я. Аялди вич писдаказ гьисс 

авур дуьшуьшда идан гьакъиндай 
ада гьамиша диде-бубадиз ла-
гьана кIанда. Я пис къиметар, я 
муаллимдин ажугъ аялди вичин 
гуьгьуьлар  чIур хьуникай лугьун 
тавунин себеб тахьун лазим я. 
ГьикI лагьайтIа, сагъламвал ви-
ридалайни важиблу я. И кар аялди 
жезмай кьван фад кьатIана кIанда.

Аял жув элкъурна кьунвай 
тIебиатдив гьуьрметдивди ва къа-
дирлувилелди эгечIунин руьгь-
даллаз тербияламиш ая. Гзаф дуь-
шуьшра чна чиркин куьчейрилай, 
зирзибилри кьунвай паркрилай 
ва кIур ганвай клумбайрилай 
шикаятзава. ТIебиатдиз гьуьрмет 
авунин месэлада жувалай эгечIун 
кутугнава, анжах ахпа и ерияр 
аялрик кутуна кIанда. Гьа и дуь-
шуьшда нетижа гьакъикъатдани 
таъсирлуди жеда. 

Аялдиз чIехибуруз, муаллим-
риз, дустариз ва гьатта квезни 
«ваъ» лугьуз чира. Куьне квез 
рахун алачиз муьтIуьгъ инсан 
ваъ, личность чIехи ийизва эхир. 
Ингье гьавиляй аялдиз вич чIехи 
яшдиз акъатайла «ваъ» лугьунин 
алакьун гзаф герек къведа… 

РД-ДИН ГОСУДАРСТВОДИН КЬИЛИН
САНИТАРНЫЙ ДУХТУРДИН КЪАРАР

ЧИ ТАВАТДИЗ-ГРАНТ

Вичик медицинадин ва 
здравоохраненидин хиле 
зегьмет чIугвазвай 20 

далай виниз ксар-государстводин 
ва бизнес къурулушрин, илимдин 
институтрин, инновацийрин ре-
кьяй карханайрихъ ва проектрихъ 
галаз кIвалахзавай фондарин 
векилар квай экспертрин жюри-
дин къарардалди Дагъустандай 
рекье тунвай 6 проект финалдиз 
акъатна. Абурун жергедай яз 
ДГМУ-дин лечебный факультет-
да кIелзавай анжах кьве студент 
Грантриз лайихлу хьана. Шад 
жедай кар ам я хьи, абурукай 
сад алай вахтунда Дагъустандин 
медуниверситетдин 3-курсуна 
кIелзавай чи тават КЪУХМА-
ЗОВА Зарина Мамеевна тир. 
Адан проект («Разработка функ-
ционализированных фильтров 
для ИВЛ аппаратов и других 
воздухоочистительных устройств 
с высокой антибактериальной 
активностью») 500 агъзур ма-
натдин Грантдиз лайихлу хьана. 
Къейд авун лазим я хьи, Заринади 
конкурсра, олимпиадайра идалай 
виликни иштиракна. Вуздин сер-
гьятра аваз (гигиенадай, анатоми-

ядай, гистологиядай) кьиле фейи 
ихьтин серенжемра са шумуда 
гъалибвилерни къазанмишна. 
З.Къухмазова 2001-йисуз Ахцегьа 
дидедиз хьана. 2018-йисуз хуьре 
1-нумрадин юкьван школа къи-
зилдин медалдалди акьалтIарай 
ам ДГМУ-диз гьахьна. Малум 
хьайивал, 2-курсунилай Зарина 
вузда кардик квай студентрин 
илимдин (нормальный физио-

логиядай) кружокдиз (руководи-
тель-Наида Абдулаева) физва. Ана 
студентар илимдин рекьяй макъа-
лаяр кхьинал, гьакIни проектрал 
машгъул жезва. Заринадин макъ-
алаяр гьар йисуз кьиле физвай 
конференцийрин сергьятра аваз 
акъудзавай журналда гьатнава. 

-ИВЛ-дин фильтрайриз талукь 
тема хкягъун дуьшуьшдин кар 
туш. 2019-йисуз вири дуьньяда, 
уьлкведа, чи республикадани 
пайда хьайи коронавирусдин 
тIугъвалди (гьайиф хьи, ам гилани 
давам жезва) инсаниятдик къала-
булух кутурди сир туш. ИВЛ-дин 
аппаратрихъ авай важиблувални 
екеди тир эхир. Чун кружокда 
абурун фильтраяр ахтармишунал 
машгъул хьана. И проектда ишти-
ракзавай инженердин куьмекдал-
ди чалай нано-плёнка арадал гъиз 
алакьна.И проект кьилиз акъудун 
патал чаз пулдин такьатар лазим 
тир. Абур чахъ авачир, Грант 
патал конкурсда иштиракунин 
фикирни гьа и арада кьилиз атана, 
- сугьбетзава Заринади. 

З .Къухмазовадин проек-
тдин тIварцIяй аквазвайвал, ам 
ИВЛ-ра ва гьава михьи ийидай 
маса тадаракра ишлемишзавай 
фильтрайриз талукьди я. Гена-
ни гегьеншдиз лагьайтIа, абур 
ишлемишзавай вахт саки кьве 
сеферда яргъи авуниз ва, кьилин-
дини, абурун ери хъсанаруниз 
талукьди я. Проектдин авторди 
къейдзавайвал, цIийи жуьредин 
фильтрайра бактерийрикай хуьн 
патал ишлемишдай махсус нано-
пленкади микробрикай саки 99,9 
процентдин михьзава. Грантдиз 
талукь яз, чаз мадни чир хьайивал, 
кьве йисан вахтунда кутIунзавай 
икьрардин бинедаллаз, адан та-
кьатар пайи-паяр яз агакьда. Къуй 
чи гуьзел таватдихъ мадни еке 
агалкьунар хьурай!

Рагнеда РАМАЛДАНОВА

Алай йисан апрелдиз цIийивилерин тереф хуьдай Фондунин 
дирекциядин заседанидал  (Фондунин конкурсрин комиссия-
дин теклифарни фикирда кьуналди)»УМНИК» программадай 
такьатар чара авун патал проектрин сиягьар тайинарна. Илим-
динни инновацийрин конкурсда (ам «Московский молодежный 
старт-2020» лишандик кваз тешкилнавай) РУДН-дин, Сеченован 
университетдин, Менделееван тIварунихъ галай РХТУ-дин, онко-
логиядай Блохинан тIварунихъ галай НМИЦ-дин ва медицинадин 
рекьяй маса вузрин студентрихъ, гьакIни аспирантрихъ ва же-
гьил алимрихъ галаз санал Дагъустандин госмедуниверситетдин 
(ДГМУ) студентрини иштиракнавай. ИкI, винидихъ тIвар кьунвай 
конкурсда иштиракун патал алатай йисан кьвед лагьай паюна 28 
студентди арзаяр ганвай. Конкурсдин финал Москвада кьиле фин 
лазим тир, амма тIугъвалдихъ галаз алакъалу яз ам арада мензил 
аваз, (яни дистанционно), кьиле тухвана.

Америкадин алимри тайинарнавайвал, кагьрабадик жуьреба-жуь-
ре антибиотикрин куьмекдалди сагъариз тежезвай бактерийрин 
азаррин аксина женг тухудай затIар ква.

Пешекарри кагьрабаяр гзаф авай Балтийский гьуьлуьн турпагъра 
44 миллион йис идалай вилик къванциз элкъвенвай шкьакьар (смола) 
ахтармишнава. Къейдзавайвал, шкьакьдихъ бактерийриз, гьашаратриз 
аксивалдай таъсир авай.

Алимриз кагьрабадик абиетиновый, дегидроабиетиновый ва маса 
кислотаяр кваз   жагъана. Абурун фикирдалди, инфекцийрин азарар 
сагъардай дарманар патал и кислотаяр хъсан мумкинвилер гудай цIийи 
такьатрин чешме я.

КАГЬРАБАЙРИ КУЬМЕКДА

эпосдин суварин оргкомитетдин 
председателвал ва кьилин спонсор-
меценатвал ийизвай зурба ватан-
перес И.М.Яралиев ава. Имам Му-
замудиновича СтIал Сулейманан 
тIварунихъ галай райондин регь-
бер Нариман АбдулмутIалибовахъ, 
РД-дин Халкьдин Собранидин де-
путат, алим Гьамидуллагь Мегьа-
медовахъ, райондин культурадин 
Управленидин начальник, Дагъу-
стандин халкьдин шаир Майрудин 
Бабахановахъ ва маса ватанперес-
рихъ галаз 2021-йисан 25-июндиз 
Кьасумхуьрел лап вижевайдаказ 
«Шарвили» эпосдин нубатдин 21- 
сувар кьиле тухвана (гьакъикъатда 
21-сувар шаз, 2020-йисан июндиз 
хьун лазим тир, цIи – 22-сувар, 
залум «COVID-19» азарди вири 
крар какадарна). Коронавирусдин 
тIугъвалдихъ галаз алакъалу сер-
гьятламишвилериз килиг тавуна, 
милли эпосдин суварар тешкилу-
нин адетдин цIиргъ кьатI тавунай 
абуруз баркалла! Халкьдин сува-
риз виликамаз лайихлу гьазурви-
лер акун патал ина са шумудра 
оргкомитетдин заседанияр хьана. 
Абурун къарар кьилиз акъудун яз 
суварин вилик йикъара «Куьредин 

ярар» культурадин центрда «Шар-
вили! Шарвили! Шарвили!» тIвар 
алаз суварин махсус журнал чап-
дай акъудна, районда «Шарвили - 
халкьдин терефдар» махсус акция 
малумарна, онлайн жуьреда «Шар-
вили» эпосдиз талукь музыкадин-
ни поэзиядин флешмоб, «Шарви-
ли» эпосдин кIелунар – конкурсар 

тешкилна ва икI мад.
«Шарвили» эпосдин суварин 

Республикадин оргкомитетдин 
къарардалди, тIугъвалдикай игь-
тият хуьн яз, цIи эпосдин сувар, 
адет тирвал, Ахцегьа вирибурун 
иштираквал аваз гурлудаказ ваъ, 
лезги гьар са районда кьилди-
кьилди тешкилун лазим тир. 
ГьакI жеридак халкьди умудни 
кутунвай, амма анжах са СтIал 
Сулейманан тIварунихъ галай 
райондилай гъейри, гьайиф хьи, 
амай районрилай и кар алакьнач. 
Алай вахтунда лезги халкь кьве 
патал пай хьана, адан милливал, 
садвал зайиф жезвай шартIара 
чун ругьламишзавай, хайи чIал, 
милли тарих, меденивал хуь-

низ эверзавай «Шарвилидин» 
суварар гьич са «объективный, 
субъективный» себеб-багьнайри-
вайни акъвазариз тахьун лазим я. 
Вучиз лагьайтIа, им чи халкьдин 
вилик финиф акъвазаруниз бара-
бар гъалатI я. Ша чун гьар сад ви-
чин карда Шарвили жен! 

ША ЧУН ШАРВИЛИДИН 

ПАЙДАХДИК КIВАТI ЖЕН

1←

На территории Республики 
Дагестан продолжают иметь ме-
сто массовые нарушения порядка 
утилизации бытовых отходов, 
допускаются канализационные 
сливы, как хозяевами частных 
домовладений, так и объектами 
предпринимательской деятель-
ности (магазины, банкетные залы, 
кафе, автомастерские, автомойки, 
иные объекты) в русла рек и 
каналов, откуда осуществляется 
забор воды для хозяйственных и 
пищевых нужд населения. Слив 
отработанной технической воды с 
данных объектов также приводит 
к загрязнению почвы и наносит 
существенный экологический 

урон. При этом предусмотренные 
нормативными актами меры по 
очистке воды не осуществляют-
ся. Данные факторы приводят к 
загрязнению пресных вод, что 
приводит к случаям массового 
отравления граждан опасными 
кишечными инфекциями.

В случае выявления выше-
указанных фактов сотрудники 
полиции будут привлекать вино-
вных лиц к административной от-
ветственности, предусмотренной 
ч. 1 ст. 8.2 КоАП РФ.

Э.Ф.ИБРАГИМОВ,
   начальник МО МВД 
 России «Ахтынский»                                    

К СВЕДЕНИЮ НАСЕЛЕНИЯ

На территории Республики Да-
гестан, несмотря на проводимые 
оперативно-профилактические 
мероприятия по предупреждению 
и пресечению распространения 
коронавирусной инфекции про-
должает расти число больных 
коронавирусной инфекцией.

В связи с этими и в соответ-
ствии с последним решением 
оперативного штаба по профи-
лактике распространения новой 
коронавирусной инфекции на 
территории Республики Дагестан 
информируем:

1. Установлен режим изо-
ляции граждан в возрасте 65 лет 
и старше, а также лиц имеющих 
хронические заболевания с 21 
июня текущего года сроком на 14 
дней, кроме лиц имеющих завер-
шенный курс вакцинации против 
коронавирусной инфекции.

2. С 18 июня текущего года 

запрещается работа организаций 
общественного питания с 23:00 до 
06:00ч, фуд-кортов, размещенных 
в торговых центрах, детских клу-
бах, кальянных, ночных клубах до 
особого распоряжения.

3. Запрещена организация 
и проведение зрелищных, тор-
жественных корпоративных и 
развлекательных мероприятий 
в организациях общественного 
питания за исключением от-
крытых веранд с соблюдением 
противоэпидемических мер и 
ограничением присутствующих 
лиц из расчета не более одного 
человека на 4 кв. метра, но не 
более 150 человек.

Довести до населения о вы-
соких рисках инфицирования во 
время поездок и путешествий, 
важности соблюдения требований 
масочного и дезинфекционного 
режима.       

УСТАНОВЛЕН РЕЖИМ 
ИЗОЛЯЦИИ

НАКАЗАНИЕ НЕОТВРАТИМО
В связи с большими задолжен-

ностями по потреблению электро-
энергии и природного газа, во 
избежание дополнительного их 
накопления просим население 
произвести своевременную опла-
ту по имеющимся задолженно-
стям.

В случае выявления хищения 
газа и электроэнергии, совер-

шаемые промышленными пред-
приятиями, индивидуальными 
предпринимателями и населени-
ем, сотрудники полиции будут 
привлекать виновных лиц к адми-
нистративной ответственности, 
предусмотренной ст. 7.19 КоАП 
РФ, а также и к уголовной ответ-
ственности, предусмотренной ст. 
ст. 158 и 215.3 УК РФ. 

ПРОСИМ ОКАЗАТЬ СОДЕЙСТВИЕ 
В целях обеспечения охраны 

общественного порядка, безопас-
ности и эпидемиологического 
благополучия граждан от неблаго-
приятных воздействий бродячих 
собак, недопущения трагических 
случаев, связанных с нападением 
этих животных на  детей, при вы-

явлении фактов наличия безнад-
зорных собак, просим население 
оказать содействие по установле-
нию точного адреса обнаружения 
собак и информировать об этом 
МО МВД России «Ахтынский» 
для принятия соответствующих 
мер.

ВИНОВНЫХ—К ОТВЕТУ

Марина МУРСАЛОВА,
начальник отдела Россельхознадзора по РД,
заслуженный работник сельского хозяйства РД

Табачная белокрылка (Bemisia tabaci 
Gennadius) — опасный вредитель открытого 
и закрытого грунта. Для России это каран-

тинный вредитель. Излюбленными культурами бело-
крылки являются перец, огурец, салат, томат, а также 
многочисленные цветочные растения (роза, гербера, 
пуансеттия, фуксия, пеларгония, азалия и другие). Вре-
доносной стадией развития является личинка, которая 
питается соком растений, что приводит к пожелтению, 
засыханию и опаданию листьев. Взрослое насекомое 
переносит более 60 вирусов — возбудителей опасных 
заболеваний растений.

Обычно белокрылки скрываются на нижней сто-
роне листьев. На верхней стороне нижерасположенных 
листьев появляется блестящий налет (медвяная роса, 
или падь) — испражнения насекомых, на котором 
впоследствии развиваются сажистые грибы («чернь»), 
из-за чего поверхность листа становится сначала белой, 
а затем черной. Именно сажистые грибы могут сильно 
навредить растению, а не непосредственно белокрылки.

На территории Российской Федерации табачная бе-
локрылка способна заселить все предприятия закрытого 
грунта, выращивающие овощную и декоративную про-
дукцию. В последние годы отмечается стремительное 

распространение табачной белокрылки по многим стра-
нам. В оранжереях и теплицах белокрылка проникает 
далеко на север. Эффективным методом борьбы с табач-
ной белокрылкой является применение инсектицидов.

Самая распространенная причина появления 
белокрылки — это зараженный этим вредителем по-
садочный материал. Для своевременного обнаружения 
и предотвращения распространения табачной бело-
крылки и других опасных вредителей, госинспектора 
Управления Россельхознадзора по Республике Дагестан 
совместно со специалистами Дагестанского филиала 
ФГБУ ВНИИКР каждый год размещают феромонные 
и цветные клеевые ловушки. По проведенным лабора-
торным исследованиям феромонных ловушек табач-
ная белокрылка на территории Республики Дагестан 

КЬУРАЙ ВЕКЬЕРИЗ 
ЦIАЙ ЯГЪУН ХАТАЛУ Я

Агьмед АГЬМЕДОВ,
Ахцегьрин 50-пожарный частунин начальник

Кьурай векьерик фагьумсуздаказ гадар-
навай сигаретдилай, гуьзчивал алачиз 
тунвай ялавдилай, цIай акатун мумкин я. 

Чун вири кьурай векьериз цIай ягъунив гзаф мукъ-
аятвилелди эгечIна кIанда. Кьурай векьериз цIай 
ягъайла пожар арадал татун патал тайин къайдайрал 
амал авун чарасуз я. Виридалайни вилик кьуру ве-
кьериз цIай ядай хатасуз чка хкяна кIанда. Кьурай 
векьериз цIай ядалди кIвалерин патав яд авай гуд 
ва цIай хкадардай маса шейэр эциг. Кьурай векьер 
ва зирзибилар кудайла абур кIвалерикай, гьаятрин 
жугъунрикай, тамукай хатасуз мензилдиз къакъуд ая. 

Аялриз спичкайрихъ, зажигалкайрихъ галаз 
къугъун къадагъа ая. Малум тирвал, аялрин сай-
мазвал пожарар арадал атунин асул себебрикай сад 
я. Эгер кьурай векьериз цIай ягъайла ам куь кIвал 
галайвал къвезватIа цIай хкадарунин карда квез 
куьмек гуз тежезвай хизандин членар саламат ая ва 
кIвалин гьайванар са чкадихъ къакъудур. 

Пожар арадал атай вахтунда энгел тавуна и 
кардикай пожарный къуллугъдиз хабар це. Пожар-
ныйриз гьакI жуван фамилия ва пожар арадал атан-

вай чкани лагьана кIанда. Пожарный къуллугъдиз 
стационардин телефондин «01», мобильный теле-
фондин «101» ва я «112» нумрайриз зенгна хабар 
гана кIанда. Дараматдин къене пожар арадал атайла 
анин пенжерар ракIарар ва вентиляциядин тIеквенар 
агалун чарасуз я. Гъилик квай чпе яд цаз жедай вири 
шейэр адалди ацIура. Ламу куьгьне пекерни гьазура. 
ГьикI лагьайтIа абурун куьмекдалди са акьван еке 
тушир ялав хкадариз жеда. Кьурай векьерик акат-
навай цIай кIвалин патав агакьзавайла анин цлар ва 
къав яд яна кьежира.

ТАБАЧНАЯ БЕЛОКРЫЛКА – 
ОПАСНЫЙ ВРЕДИТЕЛЬ ОТКРЫТОГО 

И ЗАКРЫТОГО ГРУНТА



Ш.ШИХМУРАДОВ

Ахцегьай 35 километ-
рдиз кьван винелди 
дагъларихъ фейила, 

Фиярин хуьр гьалтда. Ам инсан-
вал, мугьманпе ресвал, дуствал 
гьамиша вине кьадай дирибаш 
рухвайралди, зегьметдал рикI 
алай малдарралди, ашукьралди, 
ма нидарралди, духтурралди (ва 
икI мад) фад лай машгьур я. Гила 
ингье и гуьзел макандин бажа-
рагълу ксарин сан мадни артух 
тирди къалурзавай писатель, 
шаир, вични полковник Нисрет  
Сейфуллагьович  ИСМАИЛОВ  
майдандиз экъечI нава, ада чи ви-
лик нубатдин “Илиф, дустар” 
ктаб гъанва. Вичин диде-бубадин 
руьгьдиз, вири фийивийриз бах-
шнавай и ктабда хайи ерийрикай 
пара чими келимаяр лагьанва, 
ам “девлетрин дагъ”, “устадрин 
чад”, “ашукьрин къул”, “серкеррин 
хуьр”, “манийрин чан”, “эркек рух-
вайрин  ватан”, “гъейратрин тур”, 
“тарихрин гъен”, “гьуьрметрин 
син”… тирди къалурнава. 

18-июндиз Махачкъалада 
цIийи ктабдихъ  галаз танишарза-
вай мярекат кьиле фена. “Кувшин” 
ресторандин залдиз теклифнавай 
ксар ашукь Ширинан “Фиярин 
хуьр” ва маса манийрин хуш сесе-
рик кваз аниз гьахьзавай. 

Мярекат ачухай ва кьиле тух-
вай гьуьр метлу Идаят Насирова 
ктабдихъ ва адан автордихъ галаз 
танишарна, полковникдин уьмуьр-
дин рекьикай куьрелди суьгьбетна. 
Ктаб мубаракиз, нафузлу, еке авто-
ритет авай гзаф ксар рахана. 

Виридан тIварар кьадай мум-
кинвал авач (багъишламишрай), 
кьилди къа чуртIа, Зияд Седреди-
нова, Булу Умуда лиева, Физавудин 
Шагьпазова, Гьа сан гьуьсейн Аб-
дулжалилова, Тарлан Мамедова, 
Къафар Ризаева, автордин стхайри, 
ярар-дустари, и цIара рин автор ди 
ва гзаф масабуру Нисрет Сейфул-
лагьовичан дуьзгуьнвал, къенивал, 
бажарагълувал къейдна. Абуру-

кай бязибуру лагьай “лувар квай” 
хьтин ибараяр инал гъун кутугна-
ва: “хъсандиз къени рикI, девлетлу 
руьгь авайда кхьида”, “бажарагъ-
луди вири крара бажарагълу я”, 
“савадлу, кар бажармишдай, гзаф 
дустар авай кас я, адаз вирида гьуь-
рметзава, чи государство ихьтин 
ди рибаш рухвайрихъ муьгьтеж я”; 
“лезги халкьдиз гьа ихьтин рух-
ваяр герекзава”, “ахьтин ксар ава 
хьи, гьар юкъуз са гьихьтин ятIани 
хъсан кардин гуьгъуь на жедай. Эр-
кек хва я. Адаз хайи ерияр, ярар-
дустар гзаф кIанда. РикIе берекат 
авай и кас чи намус, чи дамах я. 
Нисрет Сейфуллагьовичан рикI 
дуьнья хьиз ачух я”… 

Рахунрин арайра генерал Тан-
каеван тIварунихъ галай фондунин 
председатель Гь.Абдулжалилова 
Нисрет Исмаиловав РД-дин ве-
теранрин Советдин патай ганвай 
“Жегьилар ватанпересвилин руьгь-
даллаз тербияламишунай” медаль, 
са жерге маса ксарив генерал Тан-
каеван тIварунихъ галай знакар 
вахкана. КIватI хьанвайбур Тарлан 
Мамедова, ашукьар тир Айдуна, 
Къафлана, Самира шадарна.

ТЕРБИЯ 

ЦIИЙИ КТАБ

ИЛИÔ ÔИЯЗ
«ЦIИЙИ ДУЬНЬЯ» ГАЗЕТ НИНДИ Я?

РЕШЕНИЕ №06 СД 6/1
заседания Собрания депутатов СП «село Ялак» 

от 29.06. 2021 г.
1. Принять заявление главы СП «село Ялак» Магомедова Ибрагима 

Ш. об освобождении его от занимаемой должности по собственному 
желанию.

2. Назначить ВрИО главы СП «село Ялак» Магомедова Ибрагима 
Ш.

3. Избрать членов конкурсной комиссии в составе:
1) Джабраилова Магомеда Ш.- депутата сельского поселения,
2) Урдуханова Давуда Р.-директора сельского Дома культуры,
3) Саидова Саида Р.-жителя сельского поселения.
4. Конкурс состоится 23.07.2021г.  в 10:00 часов в сельадмини-

страции  СП «село Ялак».
5. Основание: Положение о порядке проведения конкурса по от-

бору кандидатур на должность главы сельского поселения «село Ялак»
6. Утвержден Решением Собрания депутатов сельского поселения 

«село Ялак» от «29» июня 2021г. № 6/1
7. Опубликовать информацию об объявлении конкурса на замеще-

ние должности главы СП «село Ялак» в районной газете «Новый мир».
Председатель Собрания депутатов

 «село Ялак»Р.С.АГАБЕКОВ
Секретарь  М.Д.ХИЗРИЕВ

Чун, редакциядин яратми-
шунин гъвечIи коллек-
тив, милли журналисти-

кадин алатай несилрилай атанвай 
хъсан адетар хуьз, куь суфрадал 
метлеблу материалар авай ерилу 
газетар гъиз алахъзава. Газетдин 
къуват  къалурзавай уьлчме адан 
тираж я кьван гъилевай йисан 
сифте паюна 1400 касди газет 
къачуз кIелзавай ва умуми тираж 
-1450 экземпляр тир. Чаз гила 
йисан кьвед лагьай пай патални 
куь куьмекдалди, гьуьрметлу рай-
онэгьлияр, тираж гьа и дережада 
аваз хуьз кIанзава. Лугьун хьи, 
советрин девирдин 1980-йисара 
газетдин тираж 4500 дав агакьай, 
1990-йисара гьатта 250 дал ахва-
тай четин вахтарни хьана. Амма 
гьамиша гьич са куьнизни килиг 
тавуна газетди вичин дережа, 
лайихлувал хвена халкьдиз къул-
лугъна.

Газет, журнал кхьин кхьин 
тавун, гьелбетда, гьар са касдин 
хушунин кар я. ИкI  лагьана 
ацукьайтIа, гьайиф хьи, чи халкь-
дин къанажагъ ахьтинди я хьи, 
гьатта дидед чIалал акъатзавай 
газет-журнални кхьидач, я лап 
тIимилбуру кхьида. Чаз аквазва 
хьи, халкьди исятдани кхьизвач. 
Райондин руководстводин тапшу-
ругъралди духтурривни муаллим-
рив ва идарайрин коллективрив 
кхьиз тазва. Гьа икIни тавуртIа, 
вичихъ 93 йисан девлетлу та-
рих авай газет вич-вичелай агал 
хъижеда (тираж 1000 экземпляр 
тахьайтIа, лицензия – акъуддай 
ихтияр гузвач). «Хьурай ман, 
вучда адакай агал тахьана!» - 
лугьузвайбурни ава газет кхьихь 
лагьайла. Гьайиф хьи, къе гьахь-
тин къайгъусузар пара жезва. 
«Дуьньядин вири малуматарни 
хабарар чав Интернетдин куьмек-
далди мобильный телефонрайни 

телевизоррай агакьзава кьван, 
четиндиз кIелиз жезвай лезги га-
зетдикай вучда?» лугьузвайбуруз 
жаваб гун: ахтармиш тавуна вуч 
хьайитIани лугьузвай, кхьизвай 
абурувай газет эвезиз жедач, вучиз 
лагьайтIа газетдин материал – им 
официальный документ я. 

Газет кхьин тавунин себеб 
адан багьавал туш (йисан под-
пискадин къимет 400 манат, са 
кило якIун къимет я), гъавурдик 
тахьунин лишан я. Са тIуьнилай 
гъейри инсандиз руьгьдин емни 
кIанда эхир. Чи рагьметлу бу-
байри душманрихъ галаз бягьс 
чIугваз хьайи агъзур йисара хвена, 
къе чав агакьарнавай дидед чIал, 
тарих, адетар квадардани? Инсан-
рив чи уьмуьрдин малуматарни 
хабарар агакьарунихъ галаз санал 
газетдин кьилин везифайрикай 
сад къе чи чIал, адетар, культура 
хуьн я эхир. И кардин гъавур-
да авачиз, лезги газет-журнал 
кIел тийизвайвиляй, хизанда жу-
ван чIалал рахун тийизвайвиляй  
къе чи веледриз, хтулриз дидед 
чIал чиз амукьзавач. ИкI давам 
хьайитIа, гележегда чIалахъ галаз 
санал халкьни квахьда. Инсанар 

гьар са кардикай хабардар авунин, 
дуьз гъавурдик кутунин важиблу 
месэлаяр къарагъарзавай «ЦIийи 
дуьнья» газет я зиди, я редакци-
ядин 4-5 кас коллективдинди, я 
райондин руководстводинди туш 
(ибур вири къвез-хъфизвайбур я), 
халкьдинди я. 

СМИ-дин чарчин такьатар 
кхьизвайбурун жибиндиз кье-
зиларун патал гъилевай йисан 

мартдилай Ахцегьа, Х.Тагьиран 
тIварунихъ галай багъда Роспе-
чатдин киоск кардик кухтунва. 
Федеральный ва республикадин 
газетар кхьин чаз анай хейлин 
ужуз акъваззава. Месела, «Дагъ-
устандин правда» газет кхьин 
почтунин отделениеда 1666,56 
манат, «Лезги газет» 469,92 манат 
ва «ЦIийи дуьнья» 248,40 манат 
ятIа, абур киоскдай, талукь тир-
вал, 630, 228 ва 200 манатдихъ 
кхьиз жезва. Пара тажубдин кар 
я, къенин йикъалди гьич са касди 
кьван атана вичин хушуналди ки-
оскдай райондин «ЦIийи дуьнья» 
газет(амайбурукай стIун рахадач) 
кхьенвач. Яраб вучиз ятIа? Ву-
чиз чун чи чIалан, культурадин 
патахъай икьван къайгъусуз, 
руьгьсуз, савадсуз (гьакъикатда-
ни, къе парабурувай дидед чIалал 
кIелиз-кхьиз хъижезмач) зайиф 
жезватIа? Вучиз чи ватанперсвал 
квахьзаватIа?!

Гьуьрметлу районэгьлияр, жу-
ван хайи дидед чIалал акъатзавай 
райондин «ЦIийи дуьнья» газет 
кхьиниз, хуьниз чун буржлу я. 

РЕДКОЛЛЕГИЯ

Лезгийрин милли журналистикадин бине эцигай «ЦIийи дуь-
нья» газет   республикада лап сифтебурукай сад я. Ада 2018-йи-
суз вичин 90 йисан юбилей къейдна. Райондин ва уьлкведин 
важиблу пара вакъиайрин шагьид тир ада и девирда халкьдин 
арада лайихлу гьуьрмет къазанмишна.  Гьар са кIвализ мугьман 
жез, инсанар дуьз гъавурдик кутазвай, абур райондинни адалай 
къецепатан вакъиайрикай хабардарзавай, жемят хъсан крарал 
тупламишзавай ам чи райондин чин ва гуьзгуь, тарихчи я. Инсан-
рин фикир-къанажагъдиз таъсир авунин карда СМИ-рин къуват 
гьакьван екеди тирвиляй абуруз гьахълудаказ 4-гьукум-власть, 
обществодин япар ва вилер лугьузва. 

ЧIУРУ ХЕСЕТРИН ИРИД ЖУЬРЕДИКАЙ
Чирвилер.  Са  вуч 

ятIани чидайда вич 
чIехи касдай кьада, 

амайбур—затIни тийижирбуру-
кай.

Аллагьдихъ агъун ва адаз 
муьтIуьгъ хьун. Аллагьдихъ 
агъунва, Адаз муьтIуьгъ я лу-
гьудайбурун арада чеб амай му-
сурманрилай вине кьадайбурни 
расалмиш жезва. Ихьтин «инан-
мишди» вичиз гьуьрмет авунал 
ва вич саймишунал жеда. Эхир-
замандин Юкъуз анжах са вич 
къутармиш жедайдакай фикирда. 

Хъсан тухумдай хьун. Бя-
зибуру чпин тухумдал дамахда. 
Къабил Адаман хва тирди, анжах 
инанмиш тушиз кьейиди рикIелай 

алудна кIандач. 
Гуьрчегвал. Чпин гуьрчег-

вилел кьадардилай артух дамах, 
фурс авун дишегьлийриз иллаки 
хас хесет я. Амма са кар рикIелай 
алудна кIандач—Аллагьди иер 
чиниз ваъ иер рикIиз руьгьдиз 
килигзава. 

Жув жувахъ кьадардилай 
артух инанмиш хьун. И хесет 
гзаф девлет авайбуруз хас я. Илла-
ки кесибрин, ажузрин арада абуру 
чпи-чеб вине кьада. РикIелай 
алудна кIандач—девлетар сурук 
тухуз жедай шейэр туш.

Къуват. Къуват авай бязи 
ксар зайифбурун вилик чпин ала-
кьунар къалуриз гьавалат жеда. 
Къуватсуздал гъил хкажда. Къу-

ват бязи вагьши гьайванрихъни 
авайди рикIел хвена кIанда. 

Гзаф мукьва-кьили хьун. 
Гзаф кьадарда мукьва-кьилияр, 
аялар, чирхчирар авайбурун ара-
да кьадардилай артух чеб-чпихъ 
инанмишбур, дамах гвайбур, а 
патал алайди кваз такьадайбур 
расалмиш жеда. Пак гьадисра 
лугьузва: «Аллагьдин вилик ре-
гьимлудан, дамах гвачирдан дере-
жаяр артух жеда. Аллагьди дамах 
гвачир мусурман виниз хкажда»; 
«Дамах гвачир, кьадарсуз такабур 
тушир инсан Аллагьди цаварал 
кьван хкажда».

Къуй гьар са мусурман ихь-
тин чIуру ирид жуьредин къилих-
рикай Аллагьди хуьрай. Амин!

